
Neni 1
Baza ligjore
Rregullorja e Brendshme e studimit të Ciklit të Tretë të Doktoratës në “E Drejtë Publike” Skenca Juridike është hartuar, mbështetur në:
· Ligjin 80/2015 “Për “Arsimin e lartë dhe kërkimin shkencor në institucionet e arsimit të lartë në Republikën e Shqipërisë” 
· Udhëzimin nr. 31, datë 29.12.2017 “Për përcaktimin e kritereve, dokumentacionit dhe procedurave për hapjen, riorganizimin dhe mbylljen e programeve të studimit nga institucionet e arsimit të lartë”.
· Urdhrin nr. 136, datë 21.03.2011 “Për miratimin e standardeve shtetërore të cilësisë për vlerësimin dhe akreditimin e programeve të studimeve të ciklit të tretë të institucioneve të arsimit të lartë”.
· Udhëzimin nr. 1, datë 14.01.2019 “Për dokumentacionin dhe procedurat për hapjen, riorganizimin dhe mbylljen e Institucionit të Arsimit të Lartë, degëve të tyre, Njësive Kryesore dhe programeve të studimit, si dhe për ndarjen e institucioneve të arsimit të lartë”.
· VKM Nr.41, datë 24.01.2018, “Për elementët e programeve të studimit të ofruara nga Institucionet e Arsimit të Lartë”, i ndryshuar.
· Statutin e UAMD.
· Rregulloren e UAMD
· Kodi Etik në Kërkim shkencor dhe në studimet e doktoratës.
· VKM Nr. 418, datë 10.5.2017 “Për standardet, kriteret dhe procedurat për hapjen, riorganizimin, ndarjen, bashkimin ose mbylljen e institucioneve të arsimit të lartë dhe të degëve të tyre”.
· Marrëveshja e bashkëpunimit për zhvillimin e nje programi doktoral (diplomë e dyfishtë midis Universitetit Roma Tor Vergata dhe Universitetit “Aleksandër Moisiu” Durrës.
· VKM Nr. 112, datë 23.02.2018 “Për përcaktimin e kritereve për fitimin e gradës shkencore “Doktor” dhe të standarteve shtetërore për fitimin e titujve akademik “Profesor i Asociuar” dhe “Profesor””, i ndryshuar.
· Udhëzimi nr. 7, datë 31.03.2021, “Për disa ndryshime në Udhëzimin nr. 1 datë 14.01.2019 “Për dokumentacionin dhe procedurat për hapjen, riorganizimin dhe mbylljen e Institucionit të Arsimit të Lartë, degëve të tyre, Njësive Kryesore dhe programeve të studimit, si dhe për ndarjen e institucioneve të arsimit të lartë” ”. 
· VKM Nr.185, datë 25.03.2021, “Për disa ndryshime dhe shtesa në VKM Nr.41, datë 24.01.2018, “Për elementët e programeve të studimit të ofruara nga Institucionet e Arsimit të Lartë”, te ndryshuar”.
Neni 2
Objekti i rregullores
Rregullorja e Brendshme e studimeve të Ciklit të Tretë “Doktoratë” në “E Drejte Publike” ka ka për objekt të vendosë rregullat normative të funksionimit të Doktoratës në këtë fushë dhe krijimin e marrëdhënieve midis subjekteve pjesëmarrëse në veprimtarinë e Doktoratës. Rregullorja përcakton misionin, strukturën e brendshme dhe mënyrën e funksionimit të Doktoratës në këtë fushë, të drejtat dhe detyrimet e organeve drejtuese, personelit akademik dhe administrativ, studentëve, bashkëpunëtoreve të jashtëm, raportet midis tyre, rregullat për pranimin e studentëve, kërkimin, praktikën, vlerësimin, diplomimin, publikimet, për krijimin dhe administrimin e të ardhurave, rekrutimin e personelit dhe parashikon sanksionet në rastet e shkeljes së rregullores.
Neni 3
Qëllimi i rregullores
Rregullorja ka si qëllim të përcaktojë kuadrin e brendshëm rregullativ e procedural, mënyrat dhe kërkesat, që duhet të plotësohen për përfshirjen e stafit akademik dhe atij mbështetës për zhvillimin e studimeve në ciklin e tretë të studimeve “Doktoratë” në Fakultetin e Shkencave Politike-Juridike. Përcaktimet e kësaj rregulloreje rrjedhin dhe janë në përputhje me detyrimet, të drejtat, kushtet e procedurat që parashikohen në kuadrin ligjor e nënligjor, në fuqi, në bazë dhe zbatim të të cilit duhet të zhvillohen studimet e doktoratës.
Neni 4
Subjektet
Subjekte të kësaj rregulloreje janë organet drejtuese të Universitetit “Aleksandër Moisiu”, Durrës, të Fakultetit të Shkencave Politike-Juridike dhe të strukturave të tij, stafi akademik me kohë të plotë dhe stafi i aktivizuar me kohë të pjesshme në këtë Fakultet, personeli ndihmës akademik dhe administrativ në Universitetin “Aleksandër Moisiu”, Durrës, Komisioni i Përhershëm për monitorimin e programit të studimeve të ciklit të tretë “Doktoratë” në Fakultetin e Shkencave Politike-Juridike, studentët dhe bashkëpunëtorët e jashtëm që kanë të drejtë dhe mund të aktivizohen në realizimin e programeve të studimit “Doktoratë”. 
Neni 5
Statusi i studimeve “Doktoratë” në “E Drejte Publike”
Programi i studimit Doktoratë në “E Drejte Publike” është pjesë e Ciklit të Tretë të Studimeve në Departamentin e Drejtësisë, Fakulteti i Shkencave Politike-Juridike.

Misioni i studimeve “Doktoratë” në “E Drejte Publike” 
Misioni i studimeve në ciklin e tretë “Doktoratë” në “E Drejte Publike”, profili E Drejtë Publike është kualifikimi, edukimi dhe përgatitja e kërkuesëve të pavarur në nivel të lartë, në përputhje me parimet e njohura shkencore dhe etike. Nëpërmjet studimeve të thelluara dhe të avancuara në teorinë dhe në kërkimin shkencor në fushat e Shkencave Juridike, këto studime synojnë të realizojnë zhvillimin e aftësive të kandidatëve për kërkim shkencor dhe punë të tjera që kërkojnë përgatitje të lartë dhe të thelluar profesionale e shkencore. Ato ndihmojnë në zhvillimin e të menduarit analitik, gjykimin dhe analizën e thelluar të dukurive, që janë objekt studimi i kërkimit shkencor në fushën përkatese. 

Paraqitja e projekteve për kërkim shkencor në programet e studimit të ciklit të tretë “Doktoratë”
1. Në muajin Nëntor të çdo viti, çdo anëtar i Fakultetit të Shkencave Politike-Juridike që mban titull akademik të kategorisë “Profesor”, në përputhje me fushat dhe programet e miratuara të kërkimit shkencor ka të drejtën të paraqesë pranë Departamentit të Drejtësisë për konkurrim një ose më shumë projekte kërkimore shkencore, që do të jenë pjesë e programit të studimeve për Doktoratë. Në dokumentin e projektit duhet të përcaktohet edhe numri i studentëve doktorantë që mund të përfshihen në realizimin e këtij projekti kërkimor.
2. Departamenti i Drejtësise, me vendim, zgjedh projektet e kërkimit shkencor për programet e Doktoratës që do të paraqiten për të konkurruar. Në rastet kur projekti hartohet me kërkesën e një subjekti të tretë, i cili garanton edhe financimin e tij, Departamenti i Drejtësisë vendos për përfshirjen e këtij projekti si pjesë e programit të Doktoratës, duke iu referuar kërkesave të njëjta, si edhe në rastet e tjera. Projekti duhet të jetë i përputhshëm dhe pjesë e problematikave, çështjeve dhe objektivave të parashikuara në fushat dhe programet të miratuara për kërkimin shkencor. Një projekt i tillë, i nënshtrohet procedurave të shqyrtimit dhe miratohet si projekt për kërkim doktorate, me vendim të Komisionit që ngre Rektorati i UAMD-së për shqytimin e projekt-propozimeve për kërkim shkencor për programe Doktoratë që konkurojnë për t`u financuar me fonde të UAMD.
3. Projektet e miratuara përcillen ne Dekanatin e Fakultetit të Shkencave Politike-Juridike për të vazhduar procedurat e mëtejshme për konkurrim.
4. Projektet kërkimore që fitojnë dhe kualifikohen si projekte për programe të studimit per Doktoratë, së bashku me numrin e studentëve që mund të përfshihen në realizimin e këtyre projekteve, shpallen në mjediset e Fakultetit të Shkencave Politike-Juridike, dhe në faqen zyrtare të UAMD-së.

Parimet
Doktorata në “E Drejte Publike” e zhvillon veprimtarinë e saj në bazë të parimeve të lirisë akademike, autonomisë institucionale dhe cilësisë.
a. Liria akademike nënkupton lirinë e personelit akademik, studentëve në ndjekjen e dijes në çdo drejtim dhe kudo që ajo i udhëheq, pa asnjë ndikim nga jashtë apo brenda, në çdo proces e veprimtari që ata realizojnë. Ajo vështrohet si një parakusht për mendimin kritik, krijues si dhe për avancimin e dijeve dhe të kërkimit intelektual.
b. Autonomia institucionale i referohet shkallës së vetërregullimit dhe të pavarësisë së saj, sipas së cilës:
i. miraton vetë strategjinë e zhvillimit;
ii. miraton vetë programet mësimore;
iii. ngre këshilla dhe komisione për realizimin e misionit të saj;
iv. ka të drejtën e përdorimit të ndërtesave dhe të pasurive të tjera të dhëna nga Universiteti “Aleksandër Moisiu” Durrës ose dhurues të ndryshëm sipas legjislacionit në fuqi.
c. Parimi i cilësisë nënkupton zbatimin e standardeve akademike, kërkimore, menaxhuese, të infrastrukturës si në aspektin e kërkesave edhe të pritshmërive, dhe kodit etik, të cilat duhet të plotësohen për të arritur idealin e përsosmërisë. Zbatimi i parimit të cilësisë nënkupton realizimin e vlerësimit të brendshëm, të vetëvlerësimit, të vlerësimit të jashtëm dhe të akreditimit, duke synuar përmirësimin, ndryshimin, përparimin dhe njohjen zyrtare të cilësisë së Doktoratës në “E Drejtë Publike”, Profili e Drejtë Publike. 
KREU II
DREJTIMI DHE ORGANIZIMI I DOKTORATËS NË “E DREJTË PUBLIKE” 

Autoritetet dhe organet përgjegjëse për organizimin dhe zhvillimin e studimeve të doktoratës në “E Drejtë Publike”
Doktorata në “E Drejtë Publike”, zhvillohet nën përgjegjësinë e organeve drejtuese:
I. Dekani i Fakultetit të Shkencave Politike-Juridike 
II. Drejtuesi i Departamentit Drejtësi
III. Kordinatori i programit të studimit Doktoratë në “E Drejtë Publike”
IV. Drejtuesi Shkencor 
V. Nëpunësi ndihmës mësimor për ciklin e tretë të studimeve
VI. Komisioni i vlerësimit të aplikantëve.
VII. Komisioni për vlerësimin periodik të ecurisë së programit idividual të Doktoratës
VIII. Komisioni i Përhershëm për dhënien e gradës shkencore “Doktor”.

Njësia kryesore (Fakulteti i Shkencave Politike-Juridike)
1. Dekani i fakultetit ka këto detyra:
a. Shqyrton dhe miraton brenda dhjetë diteve nga momenti i paraqitjes, listën e projekteve, që do të konkurojnë si projekte kërkimore shkencore për studime të ciklit të tretë “Doktoratë” të hartuar dhe miratuara në Departament. Pas verifikimit të përputhshmërisë së tyre me Programet e Kërkimit shkencor të miratuara si pjesë e Planit të Kërkimit Shkencor të Fakultetit, e përcjell listën e projekteve, së bashku me dokumentacionin përkatës për secilin nga projektet e propozuara, në strukturat përkatëse për miratim të mëtejshëm.
b. Miraton brenda 5 ditëve, listën e kandidatëve të përzgjedhur për t`u regjistruar në studimet për Doktoratë dhe, e përcjell për procedura të mëtejshëm.
c. Percjell brenda 5 ditëve, ne departament per shqyrtim disertacionin e paraqitur nga ana e doktorantëve.
d. Miraton, me propozim të drejtuesit të Departamentit perkates dhe Kordinatorit të Programit të studimit “Doktoratë”, datën, vendin dhe orën për mbrojtjen përfundimtare, publike, të temës së kërkimit shkencor të paraqitur për marrjen e gradës shkencore “Doktor”.

Drejtuesi i Departamentit
1. Drejtuesi i Departamenti është autoriteti drejtues i studimeve në ciklin e tretë sipas profilit, që zhvillohet në përputhje dhe zbatim të programit të Doktoratës në “E Drejtë Publike”, Profili e Drejtë Publike dhe përgjigjet për përmbushjen e misionit të këtij programi studimi si më poshtë:
a. Në bashkepunim me kordinatorin, inicion, organizon dhe drejton punën për hartimin e Regullores për Studimet e ciklit të tretë Doktoratë, dhe e përcjell për miratim në Dekanat.
b. Ndërmerr iniciativën për rishikim të saj dhe e përcjell për miratim në Senatin Akademik.
c. Eshtë përgjegjës për mbarëvajtjen e programit të studimit, për hartimin e planit mësimor, programeve mësimore dhe aktiviteteve për kërkim shkencor me qëllim aftësimin e studentit, për të përfunduar me sukses programin e studimit. 
2. Drejton punën e Departamentit duke e bashkërenduar me grupet mësimore/kërkimore shkencore për hartimin dhe miratimin në Departament të projekteve kërkimore shkencore ku do të implementohen projektet kërkimore shkencore individuale të doktorantëve.
3. Drejton procesin e përzgjedhjes së studentëve që do të kryejnë studime në ciklin e tretë Doktoratë. 

Për këtë:
a. Në përputhje me rezultatet e konkurrimit të projekteve kërkimore per Doktoratë, harton listën e projekteve fitues. 
b. I përcjell Dekanit listën e projekteve fituese dhe numrin e doktorantëve, që mund të regjistrohen në vitin akademik përkatës, për të shpallur thirrjen për aplikim.
c. Mbledh departamentin për të përcaktuar listën e dokumentave që duhet të përmbajë dosja e aplikantit që konkuron për t`u pranuar në studimet e ciklit të tretë “Doktoratë”.
d. Ngre Komisionin për shqyrtimin e kërkesave të kandidatëve për regjistrim në studimet e ciklit te tretë “Doktoratë”, në përbërje të të cilit janë:
· Drejtuesi i Njësisë Bazë
· Kordinatori i programit të Doktoratës “E Drejtë Publike”
· Udhëheqësit shkencorë të projekteve të Doktoratës.
e. Drejton punën e komisionit për përzgjedhjen e kandidaturave, që do të regjistrohen në studimet e ciklit të tretë “Doktoratë”.
f. I përcjell dekanit për miratim listën me aplikantët sipas renditjes së Komisionit të Vleresimit në vitin akademik përkatës.
4. Në bashkëpunim me udhëheqësin shkencor dhe në përputhje me programin dhe projektin e kërkimit:
a. Harton planin individual për aftësimin e studentit doktorant për përvetësimin e njohurive të thelluara shkencore në disiplinën/disiplinat që lidhen me projektin e kërkimit shkencor dhe për përvetësimin e metodologjisë së kërkimit, të nevojshme për të kryer veprimtari krijuese të pavarura, dhe njofton kordinatorin.
b. Organizon zhvillimin e procesit për zbatimin e planit individual të aftësimit, pjesë e të cilit duhet të jetë edhe angazhimi i studentit në procesin e mësimdhënies, përveçse në rastet kur vendoset ndryshe.
c. Organizon procesin e kontrollit për vlerësimin periodik të ecurisë së kërkimit shkencor qe kryhet ne kuader te projektit kërkimor për Doktoratë.
d. Harton strukturën e studimeve kur konsiderohet e nevojshme.
5. Drejtuesi i Departamentit pasi gjen të plotë dosjen, konform akteve ligjore e nënligjore në fuqi, përcjell te Komisioni Përhershem për dhenien e gradës shkencore “Doktor”,  kërkesën për dërgimin e dosjes së kandidatit së bashku me një relacion shpjegues (ku pasqyrohen diskutimet, vërejtjet dhe sugjerimet e mbledhjes së hapur). 
6. Propozon pranë Komisionit të Përhershëm për dhenien e gradës shkencore “Doktor”, komisionin për mbrojtjen finale të disertacionit, sipas relacionit të përgjegjësit të programit të studimit.
7. Propozon pranë Dekanit të Fakultetit të Shkencave Politike-Juridike datën, orën dhe vendin e mbrojtjes së dizertacionit të Doktoratës.
8. Në bashkëpunim me Kordinatorin e programit të Doktoratës përgatit raportin vjetor për ecurinë e këtij programi dhe e paraqet për shqyrtim dhe analizë në Komisionin e Përhershëm për dhënien e gradës shkencore “Doktor”.
9. Merr parasysh dhe shqyrton kërkesat e veçanta të studentit Doktorant.

Kordinatori i programit të studimit Doktoratë në “E Drejtë Publike”.
Dekanati zgjedh me votim të hapur një prej anëtarëve të personelit akademik me kohë të plotë të kategorisë “Profesor”, që vetpropozohen, në cilësinë e Kordinatorit  të programit të studimit Doktoratë në “E Drejtë Publike”. 
Kordinatori i Programit ka këto detyra:
a. Punon në funksion të Programit të Studimit.
b. Është pika e kontaktit me Universitetin Tor Vergata dhe ndjek e monitoron te gjitha procedurat e nevojshme per mirëzhvillimin e programit të studimit në funksion të diplomës së dyfishtë.
c. Ndjek të gjitha çështjet që kanë të bëjnë me planifikimin dhe zbatimin e programit të kërkimeve dhe angazhimin e personelit akademik të kualifikuar në fushën shkencore të këtij programi. 
d. Kordinon punën për përzgjedhjen e doktorantëve. Organizon konkursin për përzgjedhjen e doktorantëve të rinj.
e. Shërben si hallkë ndërlidhëse ndërmjet doktorantëve, Përgjegjësit të Departamentit dhe personelit akademik.
f. Mban kontakte të vazhdueshme me të gjithe aktorët pjesë e procesit për ecurinë e punës.
g. Mbi bazën e kritereve të përcaktara për pranimin e kandidatëve dhe mbi bazën e kërkesave të akteve ligjore dhe nënligjore në fuqi përgatit listën dhe formatet e dokumenteve që kandidatët duhet të dorëzojnë për t’u pranuar në programin e Doktoratës në “E Drejtë Publike”, të cilën e përcjell pranë Drejtuesit të Departamenti si dhe për dijeni Dekanit.
h. Ndjek realizimin e strukturës së studimeve të doktoratës.
i. Ndjek realizimin e planeve kërkimore të doktorantit.
j. Organizon punën për prezantimet periodike të punës kërkimore të doktorantit.
k. Shprehet për ecurinë procedurale te doktorantit dhe përmbushjen e detyrimeve të tij për mbrojtjen finale.
l. Organizon vlerësimin e brendshëm të Doktoratës.
m. Koordinatori i programit zëvendësohet/ndryshohet me propozim të Njësisë Bazë Drejtësi, të Dekanit dhe me votim të hapur të dekanatit. 

Drejtuesi Shkencor
1. Drejtues shkencor, është hartuesi i projektit të kërkimit shkencor që ka fituar në garën e projekteve të paraqitura për konkurrim dhe që janë projekte që shërbejnë për kryerjen e studimeve të ciklit të tretë, Doktoratë. 
2. E drejta për drejtimin shkencor të nje projekti Doktoratë nuk mund të transferohet dhe as të tjetërsohet, përveçse në rastet kur:
a. Drejtuesi shkencor humbet aftësitë për të kryer punë kërkimore shkencore për një periudhë që kalon një vit akademik ose përgjithmonë, e provuar kjo me raport mjekësor. 
b. Deklaron dorëheqjen e parevokueshme nga drejtimi i projektit të kërkimit shkencor.
c. Humb jetën.
3. Drejtuesi shkencor i studentit është përgjegjës për drejtimin, këshillimin, vlerësimin e nevojave të studentit, si edhe për zhvillimin dhe monitorimin e përparimit të punës kërkimore të studentit. Ai mban titullin akademik “Profesor” ose “Profesor i Asociuar”. 
4. Drejtuesit shkencorë punojnë për përditësimin e njohurive dhe aftësive të tyre, mbështetur në marrëveshjet institucionale, me qëllim mundësimin e shkëmbimeve të praktikave më të mira dhe dhënien e këshillave në mbështetjen efektive të studentëve.
5. Drejtuesi Shkencor paraqet projekte kërkimore shkencore në fusha të lidhura ngushtësisht me programin e studimit në Doktoratë në “E Drejtë Publike”, Profili e Drejtë Publike dhe misionin e tij. Doktorantët konkurrojnë sipas këtyre projekteve.
6. Në përfundim të çdo viti akademik, drejtuesi shkencor miraton raportin e aktiviteteve të kryera nga doktorantët në përputhje me këtë rregullore dhe e paraqet atë për mirartim në Komisionin e Vlerësimit Periodik.  
7. Takimet ndërmjet udhëheqësve dhe doktorantëve janë të dokumentuara, sidomos gjatë shqyrtimit të raporteve të progresit. 
8. Drejtuesi shkencor, në bashkëpunim me Përgjegjësin e Departamentit dhe doktorantin, harton programin dhe planin individual të studimeve në ciklin e tretë “Doktoratë”, për studentin që udhëheq. Në përputhje me këtë plan, drejtuesi shkencor:
a) Harton programin e detajuar për kualifikimin e thelluar teorik të detyrueshëm, për studentin që ka pranuar të udhëheqë. 
b) Formulon hipotezat kryesore të kërkimit shkencor që do t`i ngarkohen studentit për t`i verifikuar.
c) Orienton, ndihmon dhe bashkëpunon me studentin për të hartuar metodologjinë e kërkimit, modelin konceptual të kërkimit, metodat dhe instrumentat që do të përdoren.
d) Miraton planin vjetor të punës, të detajuar në tremujor, i cili hartohet nga doktoranti.
e) Ndjek në vazhdimësi procesin e punës për realizimin e programit individual.
f) Në fund të çdo viti akademik, shqyrton dhe miraton raportin e aktiviteteve të kryera nga doktoranti.   
g) Vlerëson arritjet në punën për realizimin e programit individual.
h) Mbështetur në vlerësimin për punën dhe rezultatet e arritura, i paraqet Komisionit të vlerësimit periodik të Departamentit kërkesën për të shtyrë periudhën e studimeve të ciklit të tretë përtej kohës normale prej 3 vjetësh.
9. Shqyrton dhe miraton rezultatet e arritura në perfundim të projektit të kërkimit shkencor dhe i paraqet Përgjegjësit të Departamentit dhe Përgjegjësit të programit të Doktoratës, kërkesën për fillimin e procedurave për mbrojtjen përfundimtare.

Personeli akademik dhe grupet mësimore/kërkimore shkencore në dispozicion të programit të Doktoratës në “E Drejtë Publike”
1. Personeli akademik përbëhet nga staf akademik me kohë të plotë dhe të pjesshme që përfshihet në programin e studimeve të Doktoratës, i gatshëm t’i përgjigjet projekteve, fushave dhe prioriteteve kërkimore shkencore të Fakultetit.
2. Personeli akademik organizohet në grupe mësimore kërkimore shkencore, të cilat bashkërendojnë punën e tyre me projektet kërkimore shkencore të Departamentit përkatës, ku do të realizohet puna kërkimore shkencore e doktorantëve.
3. Numri i studentëve të udhëhequr njëkohësisht nga një drejtues shkencor përcaktohet në përputhje me udhëzimet dhe VKM-të në fuqi.
4. Personeli akademik i huaj pranohet në bazë të marrëveshjeve dypalëshe. Personeli akademik i ftuar propozohet nga dekanati dhe miratohet nga senati.
5. Të drejtat dhe përgjegjësitë e stafit akademik, përveç atyre të parashikuara në aktet e tjera ligore, stafi i përfshirë në këtë program studimi ka të drejtë:
a.
Të përdorin të gjitha mjediset dhe pajisjet e institucionit për veprimtari në dobi të programit të Doktoratës. 
b.
Të marrin pjesë në komisione dhe veprimtari të ndryshme të programit të Doktoratës. 
g.
Të realizojnë programin mësimor sipas kërkesave të paracaktuara.
h.   Të krijojnë një klimë bashkëpunimi me studentët dhe kolegët.

Nëpunësi ndihmës mësimor per ciklin e tretë të studimeve
1. Nëpunësi ndihmës mësimor për studimet e ciklit të tretë “Doktoratë” është staf i sekretarisë mësimore të Fakultetit dhe stafi i Klinikës së Ligjit UAMD. Për kryerjen e detyrave të tij ai bashkëpunon me përgjegjësin e programit të Doktoratës. 
2. Nëpunësi ndihmës mësimor për studimet e ciklit të tretë “Doktoratë”:
a) Pranon dhe administron kërkesat për konkurrim për të drejtë studimi në ciklin e tretë “Doktoratë”. 
b) Regjistron kandidatët konkurrentë.  
c) Përgatit listën me dosjet e kandidatëve që konkurojnë për të drejtë studimi në ciklin e tretë “Doktoratë” dhe i dorëzon dosjet, me procesverbal, të shoqëruara secilën prej tyre me listën e materialeve që përmbajnë, përgjegjësit të Njesisë Bazë përkatëse. 
d) Asiston, në cilësinë e mbajtësit të protokollit, mbledhjen e Komisionit të  vlerësimit të aplikimeve, të ngritur në Departament, për regjistrim në studime të Doktoratës, sipas një plani kohor të hartuar nga Dekani i fakultetit .
e) Përgatit dhe shumëfishon dokumentacionin, procesverbalet, shkresat dhe materialet e tjera  mësimore të nevojshme për zhvillimin e programit të Doktoratës.  
f) Afishon rezultatet e konkurrimit për studimet në Doktoratë. 
g) Harton dhe mban regjistrin e studentëve që kryejnë studimet në ciklin e tretë “Doktoratë”.
h) Merr në dorëzim dhe shpërndan korrespondencën dhe materiale të tjera, që arrijnë në adresë të Përgjegjësave te Programeve të Doktoratës.
i) Pret kërkesat dhe ankimet nga kandidatë dhe/ose studentë të Doktoratës dhe i dërgon për shqyrtim tek organi, të cilit i drejtohen. 
j) Arkivon dokumentacionin lidhur me programet e Doktoratës që zhvillohen në Departament. 
k) Lajmëron dhe afishon informacione për mbarëvajtjen e punës dhe veprimtarive të ndryshme të programit të Doktoratës.
l) Merr masa për ruajtjen dhe mbrojtjen e dokumentacionit që pasqyron punën e bërë në studimet e ciklit të tretë “Doktoratë”, nga rreziqet e ndryshme si zjarri, uji, dëmtimet, shpërdorimet, etj. 

Komisioni për vlerësimin periodik të ecurisë së programit idividual të Doktoratës
1. Jo më vonë se një muaj pas miratimit të listës së kandidatëve që regjistrohen për të kryer studimet në ciklin e tretë “Doktoratë”, Drejtuesi i Njësisë Bazë, me vendim, urdhëron fillimin e punës së komisionit për vlerësimin periodik të ecurisë së programeve individuale të studimeve në këtë cikël. Komisoni është i veçantë për çdo student Doktorate dhe në të bëjnë pjesë:
a. Drejtuesi i Njësisë Bazë
b. Udhëheqësi shkencor (pa të drejtë vote)
c. Profesorë të fushave të ngjashme që percaktohen nga Përgjegjësi i Departamentit.
2. Komisioni organizon takime me doktorantin në mënyrë periodike dhe dëgjon, vlerëson dhe miraton:
a. Metodologjinë e hartuar për kryerjen e kërkimit shkencor të parashikuar në projektin e kërkimit shkencor. 
b. Rezultatet e pjesshme të kërkimit shkencor.
c. Raportet vjetore të hartuara nga udhëheqësi shkencor. 
3. Komisioni vendos për ecurinë e mëtejshme të punës për arritjen e objektivave shkencore dhe pritshmërive të parashikuara në dokumentin e projektit të kërkimit shkencor. Vendimi i komisionit mund të jetë:
a.  Miratim i punës së realizuar dhe vazhdim i kërkimit shkencor sipas planit të miratuar dhe procedurave të përcaktuara në Rregulloren e Doktoratës.
b. Mosmiratim i rezultateve të arritura dhe formulim i rekomandimeve për punën që duhet të bëhet për arritjen e objektivave të përcaktuara në dokumentin e projektit. 
c.  Pranim i kërkesës së udhëheqësit shkencor për shtyrjen e afatit për përfundimin e tezës së Doktoratës.
4. Me kërkesën e udhëheqësit shkencor, Komisioni organizon paraqitjen e rezultateve  përfundimtare të projektit të kërkimit në një mbledhje të hapur të tij, në të cilën ftohen të marrin pjesë të gjithë anëtarët e departamentit, me kohë të plotë dhe të pjesshme.
5. Shqyrton ankesat dhe mosmarrëveshjet mes drejtuesit shkencor dhe doktorantit, si dhe ndërhyn për zgjidhjen e tyre. Kur e sheh të nevojshme dhe efektive në raste të tilla konsultohet edhe me dekanin e fakultetit. Kur e sheh të pamundur ecurinë e zbatimit të projektit, me kërkesë të njërës palë (studentit apo dejtuesit shkencor) merr masa për zëvendësimin e drejtuesit shkencor.
Ndaj këtij vendimi studenti mund të ankohet tek Komisioni  për dhënien e gradës shkencore “Doktor”. Në një rast të tillë, ky komision mund ta rikthejë për shqyrtim në Departament, i cili merr vendim përfundimtar të paankimueshëm.
6. Shqyrton kërkesat për shtyrje të afatit të përmbushjes së ciklit të studimeve.

Komisioni i përhershëm për dhënien e gradës shkencore “Doktor”
1. Komisioni i përhershëm për dhënien e gradës shkencore “Doktor” zgjidhet sipas përcaktimeve të shprehura në legjislacionin dhe statutin e UAMD-së.
2. Në bashkëpunim me Dekanin e Fakultetit, Koordinatorin e programit dhe Përgjegjësin e Departamentit, Komisioni i Përhershëm për dhënien e gradës shkencore “Doktor”:
a. monitoron procesin e përzgjedhjes së kandidatëve që aplikojnë për t`u regjistuar në studimet e ciklit të tretë “Doktoratë”,
b. monitoron zbatimin e planit individual për aftësimin profesional dhe të thelluar teorik të studentëve të Doktoratës,
c. monitoron zbatimin e programit individual të kërkimit shkencor,
d. monitoron procesin e përzgjedhjes se doktorantëve.
3. Komisioni analizon ecurinë e programit të Doktoratës nëpërmjet shqyrtimit të  raportit vjetor për ecurinë e këtij programi, të përgatitur nga Drejtuesi i Departamentit dhe Kordinatori i programit të Doktoratës në Njësinë Bazë.
4. Komisioni, sipas propozimit të departamentit ngre Komisioinin e Vlerësimit të Disertacionit (Jurinë) dhe përcakton oponentët.
5. Komisioni, duke analizuar raportin e Komisionit të Vlersëimit të Disertacionit (Jurisë) merr vendimin përfundimtar për dhenien e gradës shkencore “Doktor” dhe ia përcjell Dekanit për veprime të mëtejshme.
6. Kur i kërkohet, Komisioni shqyrton dhe shprehet në formë rekomandimi për kërkesat në lidhje me ankesat dhe mosmarrëveshjet midis udhëheqësit shkencor dhe doktorantit. 

Struktura e studimeve
1. Viti akademik fillon javën e parë të muajit Tetor dhe mbaron më datë 30 Shtator të vitit pasardhës.
2. Programi i Doktoratës në “E Drejtë Publike” ka një kohëzgjatje jo më pak se 3 vjet akademikë dhe jo më shumë se 5 vjet akademikë dhe zhvillohet me kohë të plotë.
3. Shtyrja e kohëzgjatjes bëhet me kërkesë të doktorantit, ku ka shprehur konfirmimin e tij dhe drejtuesi shkencor. Kërkesa shqyrtohet nga komisioni i vlerësimit periodik dhe miratohet nga Dekani i Fakultetit.
4. Në rastet kur doktoranti është i punësuar si personel akademik, kërkimor shkencor në  një institucion tjetër të arsimit të lartë, të kërkimit bazë ose të zbatuar, programi i studimit Doktoratë në “E Drejtë Publike” zhvillohet me kohë të zgjatur.  
5. Studentët që janë në marrëdhënie pune dhe të përfshirë në aktivitete kërkimi pranë subjekteve publike ose private, pas regjistrimit në programet e studimit të doktoratës në “E Drejtë Publike” mund të kërkojnë të zhvillojnë pjesë të aktivitetit të tyre të kërkimit në vendin e punës ose të specializimit, sipas një plani të përcaktuar dhe të miratuar nga Drejtuesi i Departamentit. Para se të merret vendimi për këtë formë studimi, doktoranti duhet të paraqesë:
a. Kërkesën për ndjekjen e studimeve në këtë mënyrë.
b. Miratimin nga ana drejtuesit shkencor të studentit, për zhvillimin e një pjese të aktivitetit pranë vendit të punës ose specializimit, pasi ka shqyrtuar më parë mundësinë e kryerjes së këtij procesi.
c. Vërtetimin e qendrës së punës ose institucionit ku kryhet specializimi që është dakord për këtë proces kërkimi nga ana e studentit.
Drejtuesi i Departamentit brenda 10 ditësh nga kërkesa nxjerr vendimin për miratimin ose jo të kësaj kërkese. Përgjegjësi i i Programit të studimit “Doktoratë” njofton MASR për numrin e studenteve që janë miratuar të vazhdojnë studimet të programit të Doktoratës me kohë të zgjatur. 

Procedurat e organizimit të Programit të Studimit Doktoratë në “E Drejtë Publike”
Programi i studimit Doktoratë në “E Drejtë Publike” është pjesë e ciklit të tretë të studimeve pranë Njësisë Bazë Drejtësi në Fakultetin e Shkencave Politike-Juridike dhe në përmbushje të misionit strukturat përkatëse organizojnë:
a. Në fillim të vitit akademik, departamenti nën drejtimin e Përgjegjësit të Departamentit dhe me asistimin e koordinatorit te programit te studimit organizon punën për hartimin e fushave kërkimore shkencore të Programit të studimit Doktoratë në “E Drejtë Publike”. Fushat kërkimore shkencore mund të propozohen edhe nga grupet mësimore/kërkimore shkencore.  
b. Në një mbledhje të veçantë, Departamenti brenda muajit nëntor diskuton dhe miraton fushat kërkimore shkencore, që i konsideron më të përshtatshme për realizimin e doktoratave në “E Drejtë Publike”. Fushat kërkimore shkencore të miratuara, duhet t’i përgjigjen misionit të programit të studimit Doktoratë, fushave respektive dhe objektivave të tij kërkimore shkencore. Pas miratimit, fushat kërkimore shkencore përcillen për shqyrtim dhe miratim të mëtejshëm në strukturat dhe organet e tjera drejtuese siç përcaktojnë aktet ligjore dhe nënligjore në fuqi.
c. Stafi akademik i kategorisë “Profesor” brenda një periudhe 2 javore nga dita e miratimit përfundimtar dhe shpalljes së fushave kërkimore shkencore të miratuara sipas pikës b) të këtij neni, paraqesin me shkrim pranë Departamentit projekt idenë/të, për të realizuar projekte kërkimore shkencore. Këto projekte i shërbejnë projekteve individuale kërkimore shkencore të doktorantëve në “E Drejtë Publike”. Çdo anëtar i kategorisë “Profesor” mund të paraqesë më shumë se një projekt ide. 
d. Në një mbledhje të veçantë Departamenti shqyrton projekt idetë e propozuara në pikën c) të këtij neni dhe miraton projekt idetë e konsideruara më të përshtatshme në përmbushje të fushave kërkimore shkencore të miratuara sipas pikës b të këtij neni. Numri i projekt ideve duhet të përputhet me numrin e kuotave për Doktoratë, të miratuara për çdo vit akademik. 
e. Projekt idetë e miratuara sipas pikës d të këtij neni bëhen pjesë e kritereve të aplikimit në programin e studimit Doktoratë.
f. Aplikantët në programin e studimit Doktoratë, si pjesë e aplikimit të tyre përgatisin propozimin për projekt individual kërkimor shkencor duke zgjedhur nga projekt idetë e miratura sipas pikës d të këtij neni, sipas formatit të miratuar në këtë rregullore.
g. Pas afatit të përcaktuar për aplikimet, dosjet e aplikimit i përcillen me procesverbal komisionit për shqyrtimin dhe vlerësimin e aplikimeve të kandidatëve për programin e studimit të ciklit të tretë Doktoratë, i quajtur Komisioni për Vlerësimin e Aplikimeve. Ky komision përbëhet nga;
a. Drejtuesi i Njësisë Bazë
b. Kordinatori i Programit të studimit në ciklin e tretë “Doktoratë”
c. Udhëheqësit shkencor 
h. Komisioni për Vlerësimin e Aplikimeve i vlerëson kandidatët duke u bazuar në parimet e barazisë, të drejtësisë, të paanësisë dhe të meritës që nënkupton vlerësimin tërësor të treguesve të kandidatit. Në përfundim të këtij procesi komisioni shprehet me renditje në rend zbritës të kandidatëve. Më pas ky komision zhvillon punën për të marrë vendimin e pranimit për kandidatët sipas listës renditëse bazuar në projektet e miratuara. 
i. Komisioni për Vlerësimin e Aplikimeve, nëpërmjet përgjegjësit të departamentit i përcjell për miratim listën përmbledhëse Dekanit të Fakultetit të Shkencave Politike - Juridike. 
j. Lista e kandidatëve fitues shpallet në ambiente të dukshme si dhe në faqen zyrtare të Universitetit “Aleksandër Moisiu”, Durrës.

Aftësimi Shkencor i Doktorantit
1. Referuar akteve ligjore dhe nënligjore në fuqi programi i studimit të Doktoratës në “E Drejtë Publike” duhet të krijojë mundësinë e dhënies së një kulture ndërdisiplinare në kuadër të një projekti shkencor inovativ. 
2. Departamenti ndihmon në aftësimin e studentit për përvetësimin e metodologjive të kërkimit për veprimtari krijuese të pavarura, përvetësimin e metodave të avancuara të analizës dhe përpunimit të të dhënave, njohjen dhe përvetësimin e terminologjisë së specializuar si dhe përvetësimin e aftësive komunikuese në nivel shkencor. 
3. Në bashkëpunim mes Koordinatorit dhe Drejtuesit të departamentit, me propozim të drejtuesit shkencor dhe pas miratimit të Komisionit të Vlerësimit Periodik, hartohet programi i formimit ku përcaktohen, takimet e hapura, kolegjiumet, seminaret, konferencat etj.. të cilat kanë synim aftësimin e studentit në përshtatje me programin e studimit Doktoratë në “E Drejtë Publike”.
4. Plani mësimor realizohet përmes organizimit të studimeve në një kohëzgjatje prej një viti akademik. Këto lëndë zhvillohen në vitin e parë akademik të doktorantit në programin e studimit Doktoratë në “E Drejtë Publike”.
a. Veprimtaria mësimore realizohet nëpërmjet orëve teorike dhe praktike: leksioneve, seminareve, ushtrimeve, detyrave të kursit, prezantimeve, projekteve të kërkimit, praktikës, siç parashikohet në planin mësimor. 
b. Veprimtaria mësimore mund të realizohet dhe/ose me tutorim.
c. Për formën e ofrimit të disiplinës me mësimdhënie apo me tutorim merr vendim dekanati.
d. Në çdo rast ngarkesa e këtyre lëndëve llogaritet sipas planit mësimor.
e. Frekuentimi i orëve teorike dhe praktike është i detyrueshëm në masën 75%.
f. Kohëzgjatja e seancave mësimore është 50 minuta.
g. Që të vazhdojë normalisht punën kërkimore shkencore, doktoranti duhet të rezultojë kalues me notën 8 në të gjitha lëndët sipas rregullores së vlerësimit të dijeve të Universitetit “Aleksandër Moisiu”, Durrës.
KREU III
PROCEDURAT E APLIKIMIT, PËRZGJEDHJES DHE PRANIMIT TË KANDIDATËVE PËR STUDIMET E DOKTORATËS

Politika e pranimit dhe kriteret e përzgjedhjes
Çdo vit akademik, për të ndjekur programin e Doktoratës në “E Drejtë Publike” pranohen studentë nga Shqipëria, Kosova, Preshevë-Bujanovca, Maqedonia Veriore, Serbia e Mali i Zi dhe nga vende të tjera, me kusht që kandidati të zotërojë gjuhën shqipe. 
1. Kriteret për pranimin në programin  Doktoratë në “E Drejtë Publike”:
a. Aplikanti për programin e studimit të Doktoratës në “E Drejtë Publike” duhet të ketë përfunduar studimet Bachelor dhe/ose Master i Shkencave ose ekuivalentin e tyre në profilin Drejtësi, Shkenca Politike, Administrim Publik, Histori dhe fusha të tjera të përafërta.
b. Aplikanti duhet të ketë përfunduar studimet me rezultate të larta, sipas kritereve të pwrcaktuara nga departamenti përpara shpalljes së thirrjeve për aplikim. 
c. Në rastet kur aplikanti ka përfunduar studimet në një universitet të huaj diploma duhet të jetë e njohur dhe e konvertuar nga MASR.
d. Aplikanti duhet të ketë njohuri të thelluara teorike në profilin përkatës. 
Preferohen kandidatë të cilët shfaqin aftësitë;
- Të menduarit krijues.
- Zhvillimi i sensit kritik lidhur me fushën e kërkimit.
- Lidhjet mes fushave të ndryshme të kërkimit.
- Aftësi të zhvilluara për zgjidhjen e problemeve që dalin gjatë punës kërkimore.
- Kompetencë për të menaxhuar kompleksitetin e kërkimit dhe për të propozuar ide të reja në fushën e kërkimit.
e. Kandidati duhet të njohë një prej pesë gjuhëve të huaja të Bashkimit Europian: anglisht, frëngjisht, gjermanisht, italisht, spanjisht, e vërtetuar përmes testeve të njohura ndërkombëtarisht në përputhje me udhëzimin përkatës të Ministrisë përgjegjës për arsimin. Nëse kandidati ka fituar një diplomë të një programi studimi të kryer në një nga këto gjuhë, diploma e fituar shërben si dëshmi për plotësimin e këtij kriteri. 
f. Kandidatët konkurrojnë me propozim për projekt individual kërkimor shkencor. Kandidatët duhet të kenë domosdoshmërisht miratimin me shkrim të udhëheqësit. 
g. Kandidati dëshmon përkushtim dhe motivim të mjaftueshëm në realizimin e punës kërkimore shkencore të Doktoratës në “E Drejtë Publike” të dëshmuar përmes planit kërkimor që dorëzon në dosjen e aplikimit.
h. Kandidati rekomandohet për të realizuar programin e Doktoratës nga profesorë të cilët njohin eksperiencën akademike dhe kërkimore shkencore të kandidatit.
i. Kandidati duhet të këtë punë hulumtuese kërkimore shkencore në një nga fushat këkrimore të paraqitura në këtë program.
j. Kandidati duhet të këtë eksperiencë në mësimdhënie në një nga disiplinat e fushave të paraqitura në këtë program.
k. Kandidati të këtë të paktën një vit eksperiencë pune.
l. Në funksion të provimit të aftësivë të tij kandidati do t’i nënshtrohet një testimi me shkrim dhe/ose një interviste.
2. Kërkesa për pranimin në Doktoratë dhe dosja e aplikimit me dokumentacionin e kërkuar, sipas thirrjes per aplikim, i drejtohet departamentit tw Drejtwsis dhe dorëzohet nga i interesuari me rrugë postare.
3. Pranimi i kandidatëve bëhet me konkurim nëpërmjet vlerësimit të dosjes. 
4. Për vlerësimin e aplikimeve ngrihet komision vlerësimi të aplikimeve. 
- Përzgjedhja dhe vlerësimi bazohet në zbatimin standardeve shkencore dhe etike.
- Përzgjedhja e kandidatëve bazohet në parimet e barazisë, të drejtësisë, të paanësisë dhe të meritës që nënkupton vlerësimin tërësor të treguesve të kandidatit.
5. Kandidati që nuk shpallet fitues, mund të aplikojë përsëri duke filluar nga viti akademik pasardhës.

Afatet dhe dokumentacioni i aplikimit 
1. Shpallja e vendeve për studentë të doktoratës bëhet përpara fillimit të vitit akademik dhe jo më vone se dt 10 shtator dhe me afat dorezimi brenda 30 ditëve nga data e shpalljes. 
2. Kandidatët duhet të dorëzojnë me postë formularin e aplikimit së bashku me të gjithë dokumentacionin e kërkuar në të.
3. Dosja duhet të përmbajë:
a. Kërkesën e kandidatit drejtuar Departamentit.
b. CV e kandidatit së bashku me publikimet e tij, të cilat duhet të jenë të dokumentuara.
c. Kopje të noterizuar të diplomës/diplomave që ka në zotërim, së bashku me suplementin e notave.
d. Fotokopje të Kartës së Identitetit/Pasaportës.
e. Dy fotografi.
f. Dy rekomandime nga persona me titull akademik.
g. Dëshmi të mbrojtjes së gjuhës së huaj sipas përcaktimeve të ligjit për arsimin e lartë.
h. Mandat-pagesën e tarifës së aplikimit për konkurrim.
4. Pjesë e dokumentacionit të aplikimit duhet të jetë dhe projekt propozimi për studimet e doktoratës. Përgatitja e projekt propozimit për doktoratë bëhet sipas përcaktimeve të shtojcave bashkangjitur kesaj rregulloreje.
5. Aplikimet që nuk përmbajnë dokumentacionin e mësipërm, nuk shqyrtohen. 

Vlerësimi i dosjes dhe shpallja e fituesve
1. Pas përfundimit të afatit të aplikimit, jo më vonë se 10 ditë, Departamenti ngre komisionin e vlerësimit të aplikimeve. 
2. Komisioni, brenda 10 ditëve, bën vlerësimin për plotësimin e kritereve të çdo kandidati, sipas një çelësi vlerësimi të propozuar nga Njësia Bazë si dhe organizon punën për realizimin e intervistave dhe/ose testimit me shkrim.
3. Në përfundim të punës së tij komisioni i vlerësimit përcjell pranë Dekanit për miratim, me rend zbritës, listën e të gjithë aplikantëve brenda një afati 10 ditor.
4. Pas miratimit nga dekani, vendimi i komisionit vlerësues për renditjen e aplikantëve përcillet në Komisionin e Përhershëm për dhenien e gradës shkencore “Doktor” në Rektorat dhe QSHA.

Procedura e ankimimit
Çdo aplikanti, brenda 10 ditëve kalendarike nga data e shpalljes së fituesve, i lind e drejta e ankimimit, e cila administrohet nga komisioni i vlerësimit të aplikimeve. Komisioni i vlerësimit të dosjes i kërkon Përgjegjësit të Departamentit të thërrasë një mbledhje Departamenti ku diskutohet ankimimi. Pasi ka shqyrtuar ankimimin Komisioni i Vlerësimit merr vendim të argumentuar dhe me qendrimet e Departamentit. Ky vendim është perfundimtar dhe i paankimueshëm.

Regjistrimi i kandidatëve fitues
Kandidati fitues regjistrohet në Sekretarinë e Doktoratës, jo më vonë se 10 ditë pas marrjes së njoftimit për kualifikimin e kërkesës së tij. Kandidati depoziton pranë Koordinatorit të Programit të Studimit Doktoratë në “E Drejtë Publike” dosjen personale, e cila pasurohet gradualisht me të gjithë dokumentacionin që provon ecurinë e rezultateve të studentit të Doktoratës. 

Marrëveshja midis palëve
Pranimi i studentit të Doktoratës formalizohet nëpërmjet një marrëveshjeje me shkrim. Palët kontraktuese janë studenti i Doktoratës, drejtuesi shkencor, Koordinatori i Programit të Studimit Doktoratë, dhe Drejtuesi i Njësisë Bazë. Kontrata përcakton përgjegjësitë e palëve, të drejtat dhe detyrimet në lidhje me financimin, udhëheqjen, raportimet, publikimet si dhe pronësinë e rezultateve të kërkimit.

Afatet kohore
1. Studentit të Doktoratës i lind e drejta për fillimin e procedurave dhe mbrojtjen përfundimtare pas fillimit të vitit të tretë akademik.
2. Programi i studimeve të Doktoratës përcaktohet në marrëveshjen mes palëve, të përcaktuar sipas kësaj rregulloreje. Ajo është si rregull tre vite akademikë. Me kërkesën e studentit të Doktoratës dhe justifikimin e argumentuar të drejtuesit shkencor, kjo periudhë mund të shtyhet edhe dy vite akademikë. Vendimarrja për shtyrjen e afatit formalizohet nga ana e Drejtuesit të Fakultetit.
3. Periudha e studimeve mund të pezullohet për shkak të sëmundjeve afatgjata apo rrethanave të tjera të paparashikuara. Në këtë rast periudha e pezulluar nuk llogaritet si afat kohor.
KREU IV
VEPRIMTARIA KËRKIMORE SHKENCORE, PËRGATITJA E DISERTACIONIT DHE DHËNIA E GRADËS SHKENCORE “DOKTOR”

Kapacitetet për kërkim shkencor
Studimet në programin e studimit Doktoratë në “E Drejtë Publike” janë pjesë integrale e veprimtarisë kërkimore shkencore të personelit akademik të Fakultetit. Fushat e kërkimit shkencor dhe problematikat që trajtohen përzgjidhen në përputhje me prioritetet dhe programet e kërkimit shkencor dhe inovacionit që janë pjesë e Programit për Kërkim Shkencor të Fakultetit të Shkencave Politike-Juridike si dhe pjesë e strategjisë dhe objektivave për kërkim shkencor të Universitetit “Aleksandër Moisiu”, Durrës. 

Baza didaktike dhe mbështetja teknike
Njësitë Bazë, nëpërmjet miratimit të projekteve, ju garantojnë studentëve të pranuar në programin e Doktoratës:
a. Kushtet e nevojshme për të realizuar programin e studimit me karakter akademik shkencor.
b. Vënien në dispozicion të bibliotekës shkencore, të pasur me botime të printuara dhe në formë elektronike si dhe infrastrukturë të plotë të IT-së.
c. Mbështetje teknike të mjaftueshme për zhvillimin e kërkimit shkencor.
d. Bazën laboratorike të nevojshme.

Ndjekja e hartimi i projektit të studimeve të Doktoratës
1. Projekti individual kërkimor shkencor duhet të hartohet në përputhje me fushat kërkimore të miratuara nga Departamenti. 
2. Drafti i planit të zhvillimit të projektit, metodologjia e punës dhe plan kalendari i kërkimit, paraqiten dhe diskutohen në Komisionin për Vlerësimin Periodik. Në këtë dokument duhet të përmbahen:
a. Kërkesa e studentit për ndjekjen e programit të studimit të parashikuar dhe ofruar nga Departamenti. 
b. Përshkrim i plotë i projektit të kërkimit shkencor, qëllimi, detyrat e kërkimit, objektivat, rezultatet e pritshme.
c. Arritjet kryesore bashkëkohore në fushën përkatëse të kërkimit.
d. Metodologjinë e kërkimit dhe bibliografinë kryesore që pritet të konsultohet.
e. Plan kalendar  i punës, i detajuar për çdo semestër.
f. Plan për shkëmbime pune dhe qëndrim në universitete të tjera, institucione kërkimore, insitutucione të tjera të fushës, brenda dhe jashtë vendit.
g. Plani për pjesëmarrje në aktivitete shkencore, simposiume, konferenca shkencore e kongrese ndërkombëtare, brenda e jashtë vendit.
h. Plani i publikimeve të rezultateve në kërkimin shkencor.
3. Mbështetur në propozimin e udhëheqësit shkencor, të dakortësuar edhe me Kordinatorin e Programit të Doktoratës, Drejtuesi i Departamentit organizon mbledhje të Njësisë Bazë, në të cilat paraqiten rezultatet e arritura nga doktorantët, në kërkimin shkencor të kryer. 
4. Doktoranti duhet të reflektojë vërejtjet dhe rekomandimet që i bëhen nga anëtarët e Komisionit të Vlerësimit Periodik të ecurisë së programit si dhe nga anëtarët e Departamentit.
5. Studenti i Doktoratës në bashkëpunim me drejtuesin shkencor, rezervojnë të drejtën e ndryshimeve për përmirësim të projektit kërkimor shkencor deri në përfundim të semestrit të tretë të studimeve të Doktoratës.  

Ndjekja e procesit të përgatitjes së kërkimit shkencor dhe desertacionit
1. Studenti i Doktoratës sipas planit të punës të miratuar duhet të prezantojë në mbledhje të hapur të Departamentit minimalisht një herë në semestër ecurinë e punës së tij. 
2. Në prezantimet që realizohen duhet që së paku të mbrohen përpara Departamenti këto pjesë kryesore:
a. Hipotezat e kërkimit shkencor
b. Metodologjia që do të përdoret
c. Baza teorike dhe rishikimi i literaturës
d. Modeli apo trajtimi aplikativ i objektit të studimit
e. Rezultatet dhe konkluzionet
3. Studenti duhet të sqarojë ose reflektojë sygjerimet e anëtarëve të Njësisë Bazë.
4. Çdo fund viti akademik, brenda muajit shtator, drejtuesi shkencor i doktorantit përgatit një informacion të detajuar ku paraqet ecurinë e punës se studentit dhe objektivat që mbeten për t’u realizuar. 
5. Organizimi i prezantimeve të studentëve të Doktoratës, pjesëmarrja e tyre në workshope, conferenca, kolgjiume, takime të hapura etj.. dhe dokumentimi i tyre në dosjen personale, bëhet në bashkëpunim me Koordinatorin e Programit të Studimit Doktoratë në “E Drejtë Publike”. 
6. Në përfundim, pas marrjes së lejes nga ana e Drejtuesit Shkencor, studenti bën mbrojtjen e fundit në Departament. Kjo mbrojtje mund të realizohet vetëm pasi në dosjen personale të studentit janë dokumentuar informacionet për së paku pesë seanca prezantimesh në Departament. 

Teza e Doktoratës
1. Vlerësimi përfundimtar i studentit të Doktoratës bazohet në vlerësimin e punimit përundimtar të kërkimit të tij shkencor. 
2. Punimi përfundimtar i punës krijuese të kandidatit për gradën “Doktor” duhet të paraqitet në formën e disertacionit, brendia e të cilit të jetë e organizuar në përputhje me Shtojcat e kësaj rregullore. 
3. Teza  duhet të jetë produkt i punës individuale të doktorantit, në përputhshmëri me standartet ndërkombëtare të cilësisë. Në të duhet të përshkruhet metodologjia e përdorur në kërkim shkencor, rezultatet bashkëkohore të shkencës në fushën përkatëse dhe risia që sjell studimi në krahasim me këto rezultate. 
4. Literatura e përdorur gjatë kryerjes së studimit duhet të jetë e plotë, bashkëkohore dhe gjithëpërfshirëse. 
5. Disertacioni hartohet mbi bazë të kërkesave që percakton Rregullorja për Etikën në Veprimtarinë Kërkimore dhe Botuese. 
6. Teza duhet të përmbajë dy përmbledhje, në shqip dhe anglisht, me rreth 3-5 faqe. Kjo përmbledhje publikohet në faqen zyrtare  të Universitetit “Aleksandër Moisiu” Durrës, në rubrikën e caktuar për infomimin për programin përkatës të studimit. 

Dorëzimi i tezës
1. Pasi studenti i Doktoratës përfundon shkrimin e tezës, dhe ka bërë mbrojtjen e fundit në Departament, ai depoziton pranë Dekanit, pesë kopje të saj dhe dosjen e plotë dhe një kërkesë të tij për të filluar procesin e mbrojtjes. Kërkesa shoqërohet me lejen e Drejtuesit Shkencor për fillimin e procedurave.
2. Dekani brenda 15 ditëve ia përcjell për vlerësim Departamentit.
3. Teza e Doktoratës qendron në dispozicion të anëtarëve të Departamenti për 15 ditë. Të gjithë anëtarët e Njësisë Bazë, mund të bëjnë vërejtje dhe sygjerime me shkrim për punimin e paraqitur të kandidatit për titullin “Doktor”. 
4. Përgjegjësi i Departamentit, në bazë të dokumentacionit të vërejtjeve që i vë në dispozicion Koordinatori i programit të studimit, merr në shqyrtim rastet dhe në një seancë të veçantë fton doktorantin dhe drejtuesin shkencor të bëjë transparencë mbi vërejtjet, si dhe e ftojnë studentin e Doktoratës për të paraqitur ndryshimet e nevojshme apo kundërshtuar vërejtjet e paraqitura, brenda 15 ditëve nga data e përfundimit të afatit të ekspozimit publik.
5. Dosja e doktorantit së bashku me vlersimin e departamentit i percillet Komisionit të Përhershëm për dhënien e gradës shkencore “Doktor”. 

Paraqitja në Komisionin i Përhershëm për dhënien e gradës shkencore “Doktor”
Komisioni ka 30 ditë në dispozicion për të vlerësuar dosjen e doktorantit.Dosja duhet të përmbajë:
a. Dokumentacionin që vërteton plotësimin e kushteve për mbrojtjen e Tezës së Doktoratës, sipas legjislacionit në fuqi dhe kësaj rregulloreje.
b. Lejen përfundimtare të Drejtuesit Shkencor për mbrojtje.
c. Disertacionin përfundimtar dhe një përmbledhje të tij në 10 kopje në Shqip dhe Anglisht, të miratuar nga Drejtuesi Shkencor.
d. Propozimin për Komisionin e Përhershëm për dhënien e Gradës Shkencore “Doktor” të përbërë nga minimalisht 8 profesorë me titull brenda fushës së temës, nga të cilët do të zgjidhen 5.

Shqyrtimi i dosjes nga Komisioni i Përhershëm për dhënien e Gradës shkencore Doktor
1. Komisioni i Përhershëm mblidhet brenda 15 ditësh dhe shqyrton dosjen e Kandidatit. 
2. Komisioni i Përhershëm pas verifikimit të dosjes kur e gjen brenda kritereve, miraton ngritjen e Komisionit për Vlerësimin e Disertacionit (Jurinë) të përbërë nga 5 anëtarët e propozuar). Të paktën 3 anëtarë të Komisionit të Vlerësimit duhet të kenë titullin “Profesor”. Në rast kur nuk është e mundur të gjenden dy anëtarë të tjerë me këtë titull, pranohen anëtarë me titullin “Profesor i Asociuar”. Udhëheqësi shkencor nuk mund të jetë anëtar i Komisionit Vlerësues. Kryetari i Komisionit të Vlerësimit të Disertacionit është anëtari i Komisionit me moshë më të madhe. 
3. Komisioni i Përhershëm për dhënien e gradës shkencore “Doktor” cakton oponentët në përputhje me kërkesat e kësaj rregulloreje.
4. Vendimi i Komisionit të Përhershëm i dërgohet Dekanit të Fakultetit të Shkencave Politike-Juridike. Në bazë të tij, Dekani nxjerr urdhërin për mbrojtjen e tezës së Doktoratës.  

Oponentët
1. Komisioni i Përhershëm për dhënien e gradës shkencore “Doktor” cakton dy ose tre oponentë, një prej të cilëve duhet të jetë nga jashtë Universitetit “Aleksandër Moisiu”, Durrës. Oponentët janë anëtarë të Komisionit të Vlerësimit. Ata duhet të kenë tituj akademikë dhe veprimtari kërkimore e botuese të pasur në fushën përkatëse, brenda apo jashtë vendit.
2. Çdo oponenti i jepet një kopje e tezës së Doktoratës. Jo më vonë se 20 ditë nga marrja e tij, çdo oponent duhet të përgatisë një raport të veçantë, ku të shprehet për arritjet e punimit, respektimin e praktikës së punës kërkimore, citimet e punimeve kërkimore dhe artikujve të tjerë, si dhe për pastërtinë e punimit nga plagjiatura. Vlerësimet e oponentëve përfshijnë propozimin e tyre për:
a. dhënien e gradës shkencore “Doktor” ose
b. riparaqitjen e punimit kërkimor pas plotësimit dhe reflektimit në të, të rekomandimeve të tyre ose
c. zgjatjen e mëtejshme të programit të studimit ose
d. refuzimin e dhënies së diplomës për gradën shkencore “Doktor”.
3. Oponentët i dorëzojnë Përgjegjësit të Departamentit dhe Kryetarit të Komisionit të Vlerësimit nga një kopje të raportit individual.
4. Kur oponentët përfundojnë raportet e tyre, dhe ato janë pozitivë Koordinatori i Programit të studimit Doktoratë në “E Drejtë Publike”, në bashkëpunim me Përgjegjësin e Departamentit caktojnë kohën për zhvillimin e mbrojtjes publike të disertacionit dhe ia përcjellin atë dekanit për shpallje publike.

Raporti i Komisionit të Vlerësimit të Disertacionit 
1. Jo më vonë se dy javë përpara kohës së caktuar për mbrojtjen e tezës së Doktoratës, Komisioni Vlerësues i saj, mbështetur edhe në raportet e oponentëve, në një mbledhje paraprake të tij formulon qëndrimin ndaj tezës së Doktoratës dhe miraton Raportin në të cilin shprehet qartë vendimi i Komisionit Vlerësues nëse:
a. miraton mbrojtjen publike të tezës së Doktoratës.
b. nuk e miraton tezën për mbrojtje publike, por kërkon përmirësimin e saj.
c. nuk e miraton, e hedh poshtë, tezën.
2. Vendimin, Komisioni e merr me votim të hapur, me shumicën e thjeshtë të anëtarëve të tij. Çdo mospajtim midis anëtarëve të Komisionit Vlerësues pasqyrohet në raport, së bashku me arsyetimin përkatës.
3. Nëse Komisioni Vlerësues nuk e lejon mbrojtjen, por rekomandon përmirësimin e mëtejshëm të tezës, në vendimin e tij shpreh edhe konsideratat për pjesët ose çështjet e tezës që duhet të përmirësohen. Teza e përmirësuar duhet të paraqitet jo më vonë se 6 muaj nga rekomandimi i komisionit. Pas dorëzimit, teza e përmirësuar konsiderohet si i vetmi dokument zyrtar që do t`i nënshtrohet procedurave të vlerësimit. Komisioni i Vlerësimit, sipas të njëjtës procedure, të shprehur në këtë nen, cakton datën e mbrojtjes publike të tezës së Doktoratës. Vendimi që lejon përmirësimin e tezës së Doktoratës mund të merret vetëm një herë për të njëjtën tezë. Teza e përmirësuar duhet të vlerësohet prej të njëjtit Komision Vlerësues, me përjashtim të rasteve të veçanta për të cilat vendoset prej Komisionit të Përhershëm për dhënien e Gradës Shkencore “Doktor”.
4. Nëse Komisioni Vlerësues e hedh poshtë tezën, ajo nuk lejohet të riparaqitet për t`u mbrojtur edhe kur doktoranti dhe udhëheqësi i tij deklarojnë se kanë bërë përmirësime. 
5. Kur mes anëtarëve të Komisionit të Vlerësimit ka mospajtim qendrimesh dhe mendimesh, rasti i relatohet Komisionit Përhershëm për dhënien e grades shkencore “Doktor”. Komisioni në mbledhjen më të afërt të tij e shqyrton këtë rast dhe vendos, me votim të hapur, me shumicë të thjeshtë:
a. Të ndërpritet vazhdimi i procedurave të mëtejshme për mbrojtjen e tezës së Doktoratës. 
b. Të kërkojë sqarime të mëtejshme prej Komisionit Vlerësues.
c. Të caktojë dy ekspertë të rinj të pavarur për shqyrtimin e tezës, për të cilët vendos edhe nëse do të jenë ose jo anëtarë të Komisionit për Dhënien e Gradës Shkencore “Doktor”.
Neni 38
Vendimi i Komisioni i Përhershëm për dhënien e gradës shkencore “Doktor” për vazhdimin e procedurës së mbrojtjes në rastin e ankimimit
1. Mbështetur në materialin e përgatitur nga dy ekspertët e caktuar prej tij, Komisioni i përhershëm vendos, me votim të hapur, me shumicë të thjeshtë, për vazhdimin ose jo të procedurës për mbrojtjen përfundimtare të tezës së Doktoratës. 
2. Përpara se të vendosë, Komisioni shqyrton ose dëgjon mendimet e kandidatit dhe të udhëheqësit të tij, në rast se ata e kanë kërkuar paraprakisht këtë, nëpërmjet Përgjegjësit të Programit të studimit “Doktoratë”.
Neni 39
Mbrojta e tezës së Doktoratës
1. Mbrojtja e tezës së Doktoratës është publike. 
2. Koha dhe vendi i zhvillimit të saj njoftohet së paku 3 javë përpara datës së planifikuar. Gjatë të gjithë kësaj kohe, të interesuarve, Departamenti iu vë në dispozicion një kopje të disertacionit, të cilin mund ta konsultojnë në vend. Mbrojtja bëhet në prani të anëtarëve të Njësisë Bazë, studentëve, pedagogëve dhe personave të tjerë të interesuar.
3. Mbrojtja zhvillohet sipas procedurës së mëposhtme:
a. Kryetari i Komisionit të Vlerësimit paraqet përmbajtjen e dosjes së doktorantit dhe konfirmon plotësinë e saj. Çdo anëtar i Komisionit ka të drejtë të verifikojë dosjen. Kryetari lexon Vendimin e Komisionit të Përhershëm për dhënien e lejes përfundimtare për mbrojtjen e disertacionit.
b. Kryetari fton Doktorantin të bëjë një përmbledhje të shkurtër, jo më shumë se 25-30 min., të arritjeve kryesore në punën e tij kërkimore.
c. Kryetari fton oponentët të paraqesin raportin vlerësues të përgatitur prej secilit prej tyre.
d. Anëtarë të Komisionit Vlerësues dhe të tjerë i bëjnë pyetje doktorantit rreth punës së paraqitur.
e. Doktoranti, në konsultim ose jo me Udhëheqësin e tij Shkencor, iu përgjigjet pyetjeve.
f. Udhëheqësi shpreh mendimin për punën e bërë nga disertanti dhe jep një vlerësim të tij për nivelin shkencor që ka arritur doktoranti.  
g. Kryetari fton të pranishmit, të cilët kanë se paku gradën shkencore Doktor, nëse dëshirojnë të shprehen për punimin.
h. Pa praninë e të tjerëve, Komisioni i Vlerësimit, me votim të fshehtë, merr vendimin për Vlerësimin e Disertacionit. 
4. Vendimi i Komisionit të Vlerësimit i përcillet përgjegjësit të programit të doktoratës për procedurat e mëtejshme.
5.  Mbrojtja publike mund të zhvillohet edhe në gjuhë të huaj.
6. Për vlerësimin e tezës së Doktoratës, Komisioni Vlerësues duhet të marrë në konsideratë raportet e oponentëve. Një vlerësim i përgjithshëm duhet të bëhet për mangësitë dhe arritjet kryesore të punimit të paraqitur.
7. Çdo anëtar i Komisionit e jep vlerësimin e tij në mënyrë të fshehtë. Secili prej tyre ka në dispozicion 10 pikë për vlerësimin maksimal. Teza vlerësohet shumë mirë (45-50 pike), mirë (35-45 pikë), mjaftueshëm (25-35 pikë) dhe pakalueshëm (më pak se 25 pikë). Rezultati përfundimtar i vlerësimit pasqyrohet në procesverbalin e mbrojtjes së tezës së Doktoratës.

Marrja e vendimit për dhënien e Gradës shkencore Doktor
1. Vendimi i Komisionit të Vleresimit nëpërmjet Koordinatorit të programit dhe Përgjegjësit të Departamentit, i dërgohet Komisionit të Përhershëm për dhënien e grades shkencore “Doktor” për të marrë vendimin përfundimtar. 
2. Komisioni i Përhershëm për dhënien e Gradës shkencore Doktor brenda 10 diteve merr vendimin përfundimtar për dhenien ose jo të gradës shkencore “Doktor”.
3. Vendimi i Komisionit i përcillet Dekanit për ndjekjen e procedurave të mëtejshme. 

Dhënia e diplomës për gradën shkencore “Doktor”
1. Vendimi Komisionit për Dhënien e Gradës Shkencore “Doktor”, nëpërmjet Dekanit, i dërgohet Rektoratit të Universitetit “Aleksanër Moisiu”, Durrës, i cili përgatit dokumentacionin përkatës dhe e përcjell atë në Ministri.
2. Diploma për gradën shkencore “Doktor” nuk lëshohet pa u regjistruar më parë në Regjistrin Kombëtar të Doktorantëve.
3. Pas regjistrimit në Regjistrin Kombëtar të Doktorantëve bëhet regjistrimi në Regjistrin Themeltar të Doktorantëve të Departamentit dhe përgatitet Diploma, e cila fimoset nga Dekani i Fakultetit dhe Rektori i Universitetit “Aleksanër Moisiu”, Durrës. 
4. Diploma i dorëzohet Doktorit të Shkencave në një ceremoni simbolike që drejtohet nga Dekani i Fakultetit. 
5. Pas përfundimit të procedurave të mbrojtjes, dosja e plotë e studentit të Doktoratës arkivohet në Arkivën e Universitetit “Aleksanër Moisiu”, Durrës, së bashku me një kopje të tezës së Doktoratës.
6. Një kopje e tezës së Doktoratës të studentit që ka marrë diplomën për gradën “Doktor”, e printuar dhe në CD, depozitohet në bibliotekën e Fakultetit përkatës, në bibliotekën e Universitetit “Aleksandër Moisiu”, Durrës, bibliotekat në institucione që bashkëpunojnë në kuadër të Programit të Doktoratës dhe një kopje depozitohet në Bibliotekën Kombëtare.Diploma për gradën shkencore “Doktor” nuk lëshohet pa u depozituar teza në institucionet e cituara më sipër dhe pa u bërë publike në faqen zyrtare të UAMD-së.
KREU 5
PERFITIMI I DIPLOMES SË DYFISHTË NË PROGRAMIN DOKTORAL “E DREJTË PUBLIKE” NGA UNIVERSITETI I ROMËS “TOR VERGATA”, ITALI DHE NGA UNIVERSITETI “ALEKSANDËR MOISIU” DURRËS, SHQIPËRI
Neni 42
Pasqyrë e përgjithshme 
1.      Studentët e pranuar në programin doktoral në “E Drejtë Publike” mund të zhvillojnë studimet e tyre edhe pranë programit doktoral Studime Juridike Publike të Universitetit Romë Tor Vergata, Itali dhe anajelltas.
2.      Studentët e pranuar në programin doktoral, diplomë e dyfishtë  duhet që aktivitetin e tyre kërkues ta zhvillojnë në një maksimum prej tre vitesh, ku të paktën dy vite t’i zhvillojnë pranë Institucionit fillestar dhe deri në një vit në atë partner. 
3.      Studenti duhet të plotesojë të gjitha kushtet per të marrë gradën shkencore
“Doktor”  nga Universiteti Rome Tor vergata Itali dhe Universiteti ‘Aleksander Moisiu’, Durrës, Shqipëri. 
Neni 43
Kriteret hyrëse 
1.  
Kandidatët duhet të plotësojnë të gjithë kriteret hyrëse të programit doktoral të
përcaktuara nga Universiteti Romë Tor Vergata, Itali dhe nga Universiteti Aleksandër Moisiu Durrës, Shqipëri. 
2.     
Pranimi i studentëve behet veçmas nga secili institucion.
3.      Studentët e rregjistruar pranë Universitetit Aleksandër Moisiu Durrës, Shqipëri, duhet të provojnë njohuritë e tyre të gjuhes italiane ose angleze (niveli 
C1 ose ekuivalent). 
4.  
Koordinatori i programit të secilit Institucion do të informojë Institucionin partner 
mbi studentët e përzgjedhur menjëherë pas përfundimit të përzgjedhjes.
Neni 44
Aplikimi dhe procesi i përzgjedhjes
1.  
Aplikantet do të ndjekin procedura normale të aplikimit dhe do të duhet të shprehin 
vullnetin e tyre me shkrim për t’u konisderuar si studenteë potencialë për përfshirjen e tyre në Marrëveshjen midis Universitetit të Romës “Tor Vergata”, Itali dhe Universitetit Aleksandër Moisiu Durrës, Shqipëri në programin doktoral. 
Neni 45
Kriteret e pranimit dhe procedurat
1.  
Institucionet nënshkruese të marrëveshjes do të sigurojnë dispozita për  
numrin e studentëve që do të marrin pjesë në programin doktoral në të dyja Institucionet. Numri i studentëve që do të marrë pjesë në programin diplomë e dyfishtë do të përcaktohet në bashkëveprim nga të dyja Institucionet vit për vit, në periudhën Shkurt-Maj. 
2.  
Për çdo vit akademik, numri i studentëve përcaktohet në bashkëveprim mes Institucioneve partnere.
Neni 46
Mobiliteti i studenteve 
1.  
Të gjithë studëntët që do të jënë pjësë ë këtij programi diplomë ë dyfishtë do të 
ndjëkin vitin ë dytë osë të trëtë pranë Institucionit partner.
Neni 47
Teza Doktorale, Vlerësimi dhe Kompozimi i Jurisë
1.  
Koordinatori i programit të studimit duhët të komunikojë titullin ë tëzës doktoralë 
koordinatorit të Univërsitëtit partner brenda vitit të parë të studimit dhë të kërkojë mundësinë për një supervisor/udhëheqës.  
2.  
Studëntët duhët të bëjnë kërkim në lidhjë me tëzën doktorale përgjatë periudhës së    
mobilitëtit dhe ta dorëzojnë atë te supërvizori i Universitëtit pritës.
3.  
Teza doktorale finale, në fund të vitit të tretë, duhet të prezantohët në Universitetin   
e origjinës, pas aprovimit nga të  dy supervizorët/udhëheqësit. Secili Institucion do të nominojë një juri sipas legjislacionit përkatës dhe Institucioni partner do të emërojë një supervisor. Kjo juri ndërkombëtare do të vlersojë sëbashku tezën doktoralë.
4.  
Teza doktorale duhët të përgatitet në gjuhën angleze ose italiane. 
5.  
Të dyja palët do të njohin reciprokisht tezat doktorale të mbrojtura në Universitëtin partner dhe do të pranojnë rezultatin final. 
KREU VI
TË DREJTAT DHE DETYRIMET E STUDENTËVE TË DOKTORATËS
Neni 47
Të drejtat e studentit të Doktoratës
1. Doktoranti ka të drejtë të përdorë të gjitha mjetet dhe burimet didaktike, të cilat janë në dispozicion të Departamentit, Fakultetit, Universitetit. 
2. Doktoranti ka të drejtë të marrë pjesë në aktivitete të ndryshme shkencore, të lidhur ngushtë me fushën specifike të kërkimit, që ai kryen në kuadër të studimeve të Doktoratës.
3. Doktoranti mund të aktivizohet në mësimdhënie në programet e ciklit të parë e të dytë, si në praktika, seminare ose si lektor, në mbështetje dhe bashkëpunim me udhëheqësin shkencor të tij. Ngarkesa mësimore e studentit te Doktoratës dhe pagesa për të, përcaktohet sipas rregullave të përcaktuara në statutin e universitetit.
4. Doktoranti për të përballuar shpenzimet e Doktoratës, ka të drejtë të aplikojë për bursa pranë Universitetit, apo organizmave të tjera shoqërore dhe financiare, vendase apo të huaja.
5. Doktoranti ka të drejtë të vetëfinancojë studimet e Doktoratës.
6. Doktoranti gëzon të gjitha të drejtat e tjera të pashprehura në këtë rregullore, që gëzojnë studentët e regjistruar në UAMD, sipas akteve ligjore dhe nënligjore në fuqi.
Neni 48
Detyrat e studentit të Doktoratës
1. Doktorata realizohet si një produkt në të cilin sjellin kontributet e tyre studenti, drejtuesi shkencor dhe Njësia Bazë. Në këtë bashkëpunim përgjegjësinë kryesore për ecurinë e ka studenti i Doktoratës. 
2. Produkti i këtij bashkëpunimi është përftimi i gradës shkencore “Doktor” nga ana e studentit. Pronësia është e përbashkët student-drejtues shkencor dhe Njësia Bazë. 
3. Doktoratura zhvillohet me kohë të plotë apo kohë të zgjatur për studentë të cilët janë të punësuar në ndonjë institucion tjetër të arsimit të lartë apo kërkimor shkencor.
4. Doktoranti duhet të njihet dhe të zbatojë në çdo rast rregullat, rregulloren e Doktoratës, statutin e universitetit si dhe kërkesat e tjera të Universitetit “Aleksandër Moisiu”, Durrës, të cilët i bëhen me dije.
5. Nëpërmjet seksioneve orientuese që mund të zhvillohen në Njësinë Bazë ose nëpërmjet drejtuesit të tij, doktoranti, që në fillim të procesit të studimit në ciklin e tretë duhet të njihet dhe të familjarizohet me :
a. Natyrën, kërkesat dhe kufizimet e kërkimit që zhvillohet në kuadër të përgatitjes së një tezë Doktoratë.
b. Facilitetet që i vihen në dispozicion në Njësinë Bazë dhe/ose në Universitet.
c. Përmasat e projektit, afatet kohore për realizimin e tij dhe standartet që duhet të respektojë.
d. Pritshmëritë e udhëheqësit dhe Departamenti nga puna e tij.
6. Me ndihmën e udhëheqësit shkencor, doktoranti duhet të përgatisë një plan të detajuar pune, realizimi i të cilit do t`i mundësojë zhvillimin e mëtejshëm të performancave profesionale e shkencore të tij.
7. Doktoranti duhet të ndjekë me korrektesë të gjithë programin e thelluar teorik.
8. Doktoranti duhet tË shlyejË te gjitha detyrimet financiare, sipas afateve të percaktuara nga administrata e Universitetit.
9.  Doktoranti duhet të pëmbushë detyrimet akademike për botimet shkencore bazuar në VKM për kriteret që duhet të përmbushë kandidati për fitimin e gradës shkencore “Doktor”.
10. Të zbatojë me përpikmëri dhe profesionalizëm planin kalendarik të realizimit të studimeve të tij doktorale.
11. Gjatë përgatitjes së tezës së Doktoratës, studenti duhet të mbajë parasysh:
a. Të njohë dhe të jetë familjar me literaturën bashkëkohore në fushën e kërkimit shkencor që është objekt i tij.
b. Të formulojë qartë hipotezat e punës dhe të zhvillojë analizën dhe argumentimin shkencor të tyre. 
c. Të formulojë në mënyrë të qartë dhe të argumentuar shkencore rezultatet e punës së tij. 
d. Të paraqesë tezën e doktoratës në përputhje me kërkesat e parashikuara në këtë rregullore. 
12. Në tezën e përgatitur dhe të dorëzuar për t`u mbrojtur, në përputhje me Kodin Etik të Kërkimit Shkencor, doktoranti duhet të ketë shmangur plotësisht:
a. Manipulimin e të dhënave duke dhënë në tezë rezulatet që nuk i ka marrë asnjëherë.
b. Falsifikimin e rezulateteve dhe/ose modifikimin e tyre për të bërë të mundur provën e hipotezës, që ai ka ngritur në fillim të kërkimit shkencor.
c. Plagjiaturën, përfshirë edhe kopjimin direkt të materialeve, përdorimin e të dhënave apo ideve të të tjerëve, pa përdorur dhe theksuar përkatësinë e tyre. 
d. Përfshirjen e të tjerëve si kontribues në tezën e përgatitur prej tij, në një kohë që ata nuk kanë dhënë asnjë kontribut në kërkim.
KREU VII
FINANCIMI I STUDIMEVE TË DOKTORATËS
Neni 49
Burimet e financimit
Studimet e Doktoratës mund të financohen nëpërmjet:
1. Projekteve kërkimore shkencore të miratuara nga ana e AKKSHI
2. Projekte kërkimore shkencore të miratuara nga ana e Universitetit “Aleksandër Moisiu”, Durrës
3. Për kryerjen e studimeve të Doktoratës studenti mund të përfitojë edhe financime nga subjekte të tjera.
4. Vetëfinancimi
5. Studentët që bwhen pjesë e programit diplomë e dyfishtë janë të përjashtuar nga pagimi i tarifave të studimit në Universitetin pritës. 
Neni 50
Vetëfinancimi i studimeve të Doktoratës
1. Vetëfinancimi i studimeve të Doktoratës bëhet në bazë të një marrëveshjeje të firmosur nga ana e studentit të Doktoratës, drejtuesit shkencor, Drejtuesit të Njësisë Bazë.
2. Modeli i kontratës, elementët e saj, si dhe kostoja e studimeve miratohen nga ana e Bordit të Administrimit.
3. Kontrata e vetëfinancimit miratohet dhe nga ana e Administratorit të Universitetit “Aleksandër Moisiu”, Durrës.
Neni 51
Tarifat e studimeve
Tarifa e studimeve te doktoraturës përcaktohet me Vendim te Bordit të Administrimit.
Pagesa e saj bëhet në tre këste cdo fillim viti akademik.
KREU VIII
VLERËSIMI I DOKTORATËS NË “E DREJTË PUBLIKE” 
Neni 52
Koha e Vlerësimit
Programi i studimit Doktoratë në “E Drejtë Publike” bënnë fund të çdo viti vlerësimin e brendshëm.
Programi i studimit Doktoratë në “E Drejtë Publike” kërkon akreditimin në afatet e parashikuara me ligj.
KREU IX
VULA ZYRTARE DHE LOGO
Neni 53
Vula dhe Logo
Programi i studimit Doktoratë në “E Drejtë Publike” do të përdorë vulën zyrtare dhe logon e Fakultetit të Shkencave Politike – Juridike si dhe të Universitetit ‘Tor Vergata’.
KREU X
DISPOZITA TË FUNDIT
Neni 54
Kjo rregullore mund të përsoset e të korrigjohet gjatë punës, në përputhje me zhvillimet dhe detyrat e reja që merr përsipër Programi i studimit Doktoratë në “E Drejtë Publike” ose ndryshimet në stukturën e administratës, me anë të amendamenteve të ndryshme bashkëngjitur saj, ose duke u ripunuar tërësisht. Një kopje e kësaj rregulloreje depozitohet në Rektorat dhe një në protokoll të Fakultetit të Shkencave Politike-Juridike. 
Të drejtën e interpretimit të kësaj Rregulloreje e ka Dekanati i Fakultetit te Shkencave Politike-Juridike.
SHTOJCA
Shtojca 1
Projekt propozim individual për kërkim shkencor për programin e studimit Doktoratë në “E Drejtë Publike”
Fusha e kërkimit shkencor___________ 
Miratuar me vendim të Departamenti nr___ datë__________ 
Profesori që ka propozuar fushën e studimit dhe projekt idenë______________
Tema e projektit indiviual të kërkimit shkencor_________________
Përmbajtja: 
1. Hyrje
Hyrja paraqet një pamje të përgjithshme të kërkimit shkencor që propozohet të realizohet. Në kërkimin shkencor kryesisht synohet të zgjidhet një problem. Hyrja prezanton sfondin kryesor të problemit kërkimor shkencor si dhe kontekstin e asaj që planifikohet të bëhet. Pra fillimisht paraqitet sfondi kryesor i kërkimit shkencor duke u përqendruar shkurtimisht në çështjet kryesore të fushës së njohjes së problemit duke qartësuar pse këto çështje duan vëmendje. Më pas vazhdohet me një prezantim më konciz të hulumtimit shkencor dhe shprehive të tij, të cilat sipas rastit marrin formën e hipotezave, pyetjeve kërkimore shkencore. Në hyrje preket gjithashtu si thelbi i kërkimit ashtu edhe kufijtë e tij, në këtë pikë qartësohet shtrirja e studimit, shtrirja e rezultateve të pritshme si dhe sa do e përfaqësojnë dhe çojnë përpara ato fushën e njohjes së përshkruar më parë.
Hyrja duhet shkruar thjeshtë në mënyrë interesantë që të nxisë interes. Në hyrje duhen cituar të gjithë referencat që i përkasin çështjeve kryesore të përshkruara dhe zakonisht mbyllet me një përshkrim të shkurtër të kapitujve që pasojnë.
2. Qëllimi kryesor, qasja  dhe risia
Në këtë pikë prezantohet qëllimsi dhe arsyeja e këtij propozimi kërkimor shkencor. Paraqitet një tablo konkrete e qëllimeve dhe objektivave të propozimit të kërkimit shkencor dhe për çfarë shërben realizueshmëria e këtyre qëllimeve dhe objektivave, duke shpjeguar dhe qasjen/t që do të shërbejnë për këtë qëllim. Në këtë fazë shpjegohet gjithashtu se cilin boshllëk teorik apo praktik bën përpjekje të përmbushë propozimi kërkimor shkencor. Qartësimi i këtyre argumenteve, pra qëllimshmërisë, qasjes dhe risisë tregon për qëndrueshmërinë e propozimit kërkimor shkencor dhe e lidh atë me punën e bërë nga të tjerët.
3. Metodologjia
Metodologjia shpjegon mënyrën se si do të udhëhiqet kërkimi shkencor në mënyrë që të arrijë qëllimet dhe objektivat e përcaktuara. Në këtë pikë, prezantohen hapat  e detajuar që do të ndërmerren për të testuar hipotezat e ngritura dhe për t’ju dhënë përgjigje pyetjeve kërkimore shkencore të ngritura. Hapat e ndërmarra paraprihen nga konsiderata teorike dhe/ose korniza konceptuale dhe me shpjegimin se si këto konsiderata udhëheqin metodat e zgjedhura nga ju. Në këtë fazë parashtrohen burimet dhe mjetet e përzgjedhura për arritjen e qëllimeve të kërkimit shkencor. Mund të lindë nevoja të përfshihen variabla të varuar dhe të pavarur, si dhe metodave të kampionimit të aplikuara. Në këtë fazë shpjegohet përse përzgjidhet një metodë apo një tjetër ose një mjet apo një tjetër. 
4. Mbështetja teorike dhe rishikimi i literaturës
Në këtë kapitull të propozimit për kërkim shkencor bëhet një rishikim i gjithë literaturës më të rëndësishme ose së paku të fushave të literaturës që pretendohet se do të merren në analizë. Qëllimi i rishikimit të literaturës, si proces i rëndësishëm i realizimit të kërkimit shkencor, është që të demonstrojë njohjen e mirë të fushës dhe të çështjeve kyçe të lidhura me temën e zgjedhur. Në këtë kapitull, realizohet një tablo gjithëpërfshirëse e qasjeve kryesore lidhur me trajtimet e mëparshme, lidhur me temën ku kërkohet të realizohet kërkimi shkencor si dhe përputhja e tyre me qëllimshmërinë e këtij kërkimi shkencor. Në këtë kapitull të propozimit të kërkimit shkencor, dizenjohet dhe vendosen piketat teorike duke u mbështetur në studimet e mëparshme, por duke reflektuar qartësisht atë boshllëk që ky studim përpiqet të përmbushë. Në disa propozime për kërkim shkencor është e nevojshme të realizohet edhe harta e literaturës e cila është e domosdoshme për të kuptuar mbështetjen teorike të lidhjeve hipotetike.
5. Analiza e të dhënave
Në këtë kapitull përshkruhet se si të dhënat e mbledhura sipas metodave të propozuara do të analizohen në mënyrë që t’i përgjigjen pyetjeve kërkimore. Në këtë kapitull, sipas rastit, bëhen analizat statistikore dhe programeve nëse të dhënat janë kryesisht sasiore. Nëse dizajni i kërkimit inkorporon elementë të metodave cilësore, atëherë është e nevojshme të përshkruhet se çfarë do të bëhet me të to në mënyrë që të arrihet në konkuzionet.
6. Limitimet dhe delimitimet
Në të gjitha kërkimet shkencore ka limite. Limitet përshkruajnë kufirin praktik dhe teorik që ka studimi, të cilat kalojnë përtej kontrollit të studiuesit. Delimitimet përshkruajnë çfarë studiuesi qëllimisht përjashton nga studimi për disa arsye të caktuara. Limitimet dhe delimitimet ndikojnë rëndësishëm në shtrirjen e konkluzioneve që mund të nxjerrim nga të dhënat.
7. Konkluzionet
Konkluzionet e propozimit të kërkimit shkencor riformulojnë nga një perspektivë fundore objektivat e kërkimit, radhisin qasjet që planifikohen të ndiqen duke i lidhur me objektivat, dhe qartësojnë në pak fjalë gjetjet e mundshme dhe mbi të gjitha pse e gjithë kjo është shkencërisht e vlefshme për tu vërtetuar apo për tu gjetur dhe mbi ç’baza pritet të vlerësohet vlefshmëria e rezultateve. 
8. Referencat 
Në këtë kapitull radhiten të gjitha referencat që janë përdor në propozimin për kërkim shkencor, duke u siguruar që ato përputhen me stilin e zgjedhur që në fillim.
Shtojca 2
Kërkesa të përgjithshme të desertacionit
Punimi duhet të respektojë kërkesat e formatit. Nëse punimi nuk prezantohet sipas formatit të kërkuar, ai nuk pranohet deri sa të plotësohen të gjitha kërkesat e formatit.
Punimi të lidhet në formë libri me kapak (kopertinë) kartoni. Në kopertinë duhet të vendoset emri i Universitetit, Fakultetit, Njësisë Bazë, Programi i Doktoratës, Titulli i plotë i temës, Emri i kandidatit, Emri i Udhëheqësit Shkencor, Viti i Mbrojtjes. Këto elementë të shkruhen me ngjyrë të zezë. Tema të shkruhet me shkronja kapitale, font 18 dhe te vendoset në gjysmën e sipërme dhe në qëndër të kopertinës. 
Gjatësia e punimit nuk është kusht. Si rregull punimi nuk duhet të jetë më pak se 100 faqe.
Kopjet e printuara të tezës duhet të jenë në një letër format A4, të bardhë, të një cilësie të mirë (21cmx29.7cm).
Materiali duhet të shtypet vetëm nga njëra anë e letrës. Të gjitha kopjet e studimit duhet të jenë të shtypura me kompjuter, të printuara qartë dhe të jenë të lexueshme lehtësisht. Dorëshkrimet nuk pranohen.
Teksti duhet të shtypet me hapësirë një ndërmjet radhëve. Hapësira një-she do të përdoret edhe për përgatitjen e tabelave të gjata, të ekstrakteve, të shënimeve, të shpjegimeve të gjata dhe të listës së bibliografisë.
Vetëm një lloj shkrimi duhet përdorur. Lloji i shkrimit duhet të jetë Times New Roman. Masa e shkronjës duhet të jetë 12-she.
Margjinat për të gjithë tekstin do të jenë:
Margjina e sipërme 1”
Margjina e poshtme 1”
Margjina e majtë 1.25”
Margjina e djathtë 1.25”
Të gjithë numrat e faqeve duhet të vendosen poshtë dhe në mes të faqes.
Shënimet duhet të bëhen në mënyrë kompjuterike.
Tabelat të përfshihen në tekst. Tabelat duhet të vendosen në qendër të faqes, brenda margjinave të caktuara. Çdo tabelë i duhet vendosur një numër referimi me numër arab. Numri i tabelës duhet të ndjekë numrin e kapitullit të cilit i përket. Fjala “tabelë”, numri i tabelës dhe legjenda duhet të vendosen në krye të tabelës. Shkrimi duhet të jetë Times New Roman, 12, bold. Nëse tabela vazhdon në faqen tjetër legjenda nuk përsëritet. Nëse një tabelë përmban citate, referencat duhet të theksohen.
Ilustrimet dhe Diagramet duhet të skanohen dhe të inkonporohen në versionin elektronik të dokumentit. Nëse diagramet paraqiten si fotografi, duhet të vendosen në faqen përkatëse, ilustrimet ose grafikët nuk e ndjekin tekstin ose tabelën gjithmonë.
Fjala “figurë”, numri i diagramës me numër arab dhe shpjegimet duhet të vendosen poshtë diagramës. Përgjithësisht një diagramë nuk duhet të kalojë një faqe. Nëse diagrama vazhdon në faqen tjetër, duhet të ndiqet rregulli për tabelat. Si edhe tabelat, diagramet duhet të mblidhen bashkë dhe t’u vihen numra suksesivë.
Fotografitë që janë më të vogla se një faqe duhet të vendosen në faqen përkatëse.
Nëse një punim përmban materiale shoqëruese të tilla, si: disketa kompjuteri, video ose kaseta etj., që janë një pjesë e rëndësishme e punimit, ato duhet t’i bashkangjiten punimit.
Të gjitha detajet teknike të shkrimit të punimit dhe shembull i përdorimit të këtyre detajeve, jepen nga Përgjegjësi i Programit të Studimit “Doktoratë”.
Krahas materialit të plotë të tezës së Doktoratës, doktoranti përgatit një përmbledhje të kësaj teze ose autoreferat në rreth 30 faqe, format A5, në 12 kopje. Një kopje i vihet në dispozicion secilit anëtar të Komisionit të Përhershëm të Dhënies së Gradës shkencore “Doktor”, krahas anëtarëve të Komisionit Vlerësues të Doktoratës.
Shtojca 3
Modeli i tezës së Doktoratës
Në faqen e parë shkruhet, në pozicionin e mesit dhe me shkrim të qendërzuar:  
“ Copyright, # I# Emri, Mbiemri i studentit, # Viti” (Shënim: shenja # është përdorur për tëtreguar fillimin e një rrjeshti të ri)
Në faqen e dytë, në pozicionin e sipërm, shkruhet me shkrim të qëndërzuar:
Udhëheqësi i    _Emri e mbiemri i studentit_ vërteton se ky është version i miratuar i disertacionit të mëposhtëm:   dhe në 1/3 e faqes shkruhet Titulli i disertacionit me gërma kapitale me shkrim 16, Times New Roman.  Më poshtë, me hapësirë të trefishtë, shkruhet, në të djathtë Emri e Mbiemri i Udhëheqësit shkencor dhe i bashkëudhëheqësit (nëse ka një të tillë) dhe vendosen firmat përkatëse.
 Në faqen e tretë, në pozicionin sipër, me shkrim të qëndërzuar, rishkruhet Titulli i disertacionit, me gërma kapitale dhe shkrim 16 Times New Roman. Në pozicionin 1/3 të faqes shkruhet Përgatitur nga: Grada e mëparshme (shkurtim) Emri Mbiemri i studentit. Më poshtë, me hapësirë trefishe, shkruhet me shkrim të qendërzuar teksti:
“Disertacion i paraqitur në # Fakulteti i __________________# Universiteti “Aleksandër Moisiu” Durrës # Në përputhje të plotë# Me kërkesat# Për gradën “Doktor”.   Faqja mbyllet me shkrimin Universiteti “Aleksandër Moisiu” Durrës # Muaji, Viti.
Në faqen e katërt shkruhet ‘‘Dedikim” i cili është fakultativ
Në faqen e pestë shkruhet ‘Mirënjohje/falenderim” i cili është fakultativ
Në faqen e gjashtë shkruhet teksti i mëposhtëm:
Deklaratë mbi origjinalitetin
Emri Mbiemri
Deklaroj se kjo tezë përfaqëson punën time origjinale dhe nuk kam përdorur burime të tjera, përveç atyre të shkruajtura nëpërmjet citimeve.
Të gjitha të dhënat, tabelat, figurat dhe citimet në tekst, të cilat janë riprodhuar prej ndonjë burimi tjetër, duke përfshirë edhe internetin, janë pranuar në mënyre eksplicide si të tilla.
Jam i/ e vetëdijshme/shme se në rast të mospërputhjeve, mbaj pergjegjesi ligjore 
Durrës, më _________________                                                             Firma
Në faqen e shtatë dhe tetë vendoset Përmbledhja deri në një faqe, në shqip e anglisht, në fund të së cilës vendosen 4-6 fjalë kyç. 
Në faqen nëntë ‘Përmbajtja e lëndës” që duhet të jetë e detajuar: Kapitujt, titujt dhe nëntitujt e çdo kapitulli dhe numri përkatës i faqes. Në vijim jepet Lista e Tabelave dhe Lista e Figurave, e shoqëruar me numrin e faqes ku ndodhet secila prej tyre.
Më tej, vazhdon paraqitja e lëndës së tezës në kapitujt e mëposhtëm:
1) Hyrja, 2) Literatura e shqyrtuar; 3) Metodologjia e ndjekur dhe instrumentat e përdorur 4) Analiza e rezultateve dhe gjetjet 5) Diskutimi i rezultateve, konkluzionet dhe rekomandimet.
Disertacioni të mbyllet me a) Apendikset dhe b) Bibliografia.
Lloji i shkrimit sipas niveleve:
   1. Titulli kryesor ose Titulli i kapitullit: Times Neë Roman, Bold, 16 all capital, hanging 0.3, hapësira para dhe pas tij 2.
   1.1 Niveli i parë: Times New Roman, Bold, 14, small capital, hanging 0.4, hapësira para dhe pas tij 6.
   1.1.1 Niveli i dytë: Times New Roman, Bold, 14, hanging 0.4, hapësira para dhe pas tij 6.
   1.1.1.1 Niveli i tretë: Times New Roman, Bold dhe italic, 14, hanging 0.6, hapësira para dhe pas tij 6.
Në fund të materialit të tezës jepet një CV e shkurtër, deri në 1 faqe e autorit të tezës (fakultative).
Formati i literaturës
Citimi i revistave:
Mbiemri i autorit, Gërma e parë e emrit, Mbiemri i autorit, Gërma e parë e emrit., (viti) : Titulli i materialit. Emri i revistës, viti, Vol (nr): faqe-faqe.
Citimi i librave
Mbiemri i autorit, Gërma e parë e emrit, Mbiemri i autorit, Gërma e parë e emrit, (viti): Titulli i librit: Botuesi: viti.
Citimi i kapitujve të librave
Mbiemri i autorit, Gërma e parë e emrit: Titulli i kapitullit. In: Titulli i libri; botuesi; viti: faqe-faqe.
Citimi i tezave të disertacionit
Mbiemri i autorit, Gërma e parë e emrit: Titulli i disertacionit. Phd Dissertacion. Emri i Universitetit, shteti, viti. 
Citimi i proceeding të botuara
Mbiemri i autorit, Gërma e parë e emrit, Mbiemri i autorit, Gërma e parë e emrit, Titulli i punimit. Proceeding emërtimi i aktivitetit, viti, Vol (nr): numër.
Citim i materialeve të pabotuara
Mbiemri i autorit, Gërma e parë e emrit, Mbiemri i autorit, Gërma e parë e emrit,Titulli i punimit.  Emri i revistës. In press.
Pjesa e pasme e kopertinës së disertacionit duhet të përmbajë:
Abstrakti në shqip dhe në anglisht. Secili variant duhet të përmbajë 200 fjalë duke u përdorur masa 10-she e shkronjës.Ky element duhet t’u mundësojë lexuesve vendas dhe të huaj të kuptojnë sesi është trajtuar çështja e marë në studim. Abstrakti në anglisht është një kërkesë e standarteve ndërkombëtare.
Fushën dhe fjalët kyçe. Studenti në bashkëpunim me udhëheqësin shkencor përcakton fushën dhe zgjedh fjalët kyçe në funksion të përshtatshmërisë së tyre me terminologjinë e përdorur në disiplinën përkatëse. Ato ndihmojnë identifikimin e tezës midis katalogëve kolektive në biblioteka.

